
Inatsisartut suleriaasianni § 37 naapertorlugu Naalakkersuisunut imaattunik apeqquteqarpun-

ga:  

1. Naalakkersuisut meeqqat atuarfii pillugit Inatsisartut inatsisaat nr. 15, 3. de-

cember 2012-meersoq malillugu nakkutilliisussaatitaapput Kommunit inatsit 

malillugit ingerlatsisoqarsimanersut. Timimikkut innarluutillit 

Minngortuunnguup atuarfiani atortorissaarutitigut amigaateqarnerat Naalak-

kersuisuniit qisuariarfiginiarneqarnerluni? 

2. Naalakkersuisut meeqqat atuarfii pillugit Inatsisartut inatsisaat nr. 15 3. de-

cember 2012-meersoq malillugu nakkutilliisussaatitaapput inatsit malillugit 

ingerlatsisoqarsimaneranik. Qeqqata Kommuniani atuarfimmut aningaasaliis-

sutaasimasuni 29,7 mio. Kr.-nit atunngitsoorneqarsimasut, timimikkut innar-

luutilinnut atortussanik atuarfinni amigaatigineqartunut atorneqarnissaaner-

lutik? 

(Inatsisartuni ilaasortaq Villy Olsvig, Inuit Ataqatigiit)    

Tunngavilersuutit: 

§37 naapertorlugu apeqqummut nr. 157-mut 20-06-2017-mi apeqqut nr. 3-mi imatut al-

laqqasumi:  

Minngortuunnguup Atuarfiani innarluutilinnik atuartuuteqarnermi / suliaqarnermi atortulersuu-

tinik aaqqiissuteqartoqarniarnerluni? 

Naalakkersuisoq akivoq Kommuni tassani pisussaaffeqarlunilu akisussaaffeqartoq. Taamaattorli 

Naalakkersuisut meeqqat atuarfii pillugit Inatsisartut inatsisaat nr. 15, 3. de-cember 2012-

meersoq malillugu nakkutilliisussaatitaapput Kommunit inatsisit malillugit inger-

latsisoqarsimanersut. Kommunillu qulakkiigassarivaa meeqqanut inuusuttunullu tamanut atu-

artitsisinaasariaqartoq. Meeqqallu timimikkut innarluutillit aamma meeqqatulli allatut atu-

arfimmi ilinniartinneqartussaammata atuarfiit atortorissaarutimikkut isertarfiillu tulluarsakkat 

ilanngullugit pigisariaqarpaat. 

Taamaammat uani Naalakkersuisut pisussaaffeqarput Kommunit inatsisit malillugit inger-

latsinersut isumaqatigiissut nr. 080-50-108 naapertorlugu. 

Eqqaasariaqarportaaq Qeqqata Kommuniani aningaasat atuarfinnut atugassiat atun-

ngitsoorneqarsimasut 29,7 mio. Kr.-ummata. Kommunillu pisussaaffimmini atuarfiit 

aserfallatsaalinikkut amigaataasinnaasunullu akisussaaffeqarnermini taakku aningaasat ator-

simasussaagaluarmagit assersuutigalugu Minngortuunnguup atuarfiani isaariaq allallu atuarfiup 

iluaniittut timimikkut innarluutilinnut tulluanngitsut. 

Ullut qulit suliffiusut qaangiutsinnagit akissuteqarfigineqarnissara kissaatigivara. 

  


